
Fitondrana Rajoelina

Mihisatra avokoa ny sehatra rehetra 

eo amin’ny fiainam-pirenena

Ny Valosoa sy fakafakaRiNa RaNdRiaMasiNoRo

Ravalo ihany no ho kandidàn’ny TiM amin’ny fifidianana ho avy

N
isolotena ny filoha Marc Ravalomanana, sy ny
birao politikan’ny antoko Tiako i Madagasikara
(TIM), ny sekretera jeneraly nasiônalin’ny an-

toko, Rina Randriamasinoro, nandritra ny fifampiara-
habana tratry ny taonan’ny TIM Avaradrano, teny
amin’ny Fofikri Ilafy ny sabotsy teo. Anisan’ny namafi-
siny tamin’izany, fa tokana ihany no ho kandidàn’ny
TIM amin’ny fifidianana filohampirenena ho avy, tsy
misy afa-tsy ny filoha Marc Ravalomanana. Nanome
toromarika koa izy ny amin’ny fanomanana ny kôn-
gresy nasiônalin’ny antoko, sy ny fankalazana ny faha-
20 taonan’ny antoko Tiako i Madagasikara amin’ity
taona ity ary ny momba ny fikaonandoham-pirenena
kasaina hatao hamahana ireo olana samy hafa eto
amin’ny firenena. Hentitra i Rina fa iray tsy mivaky ny
antoko TIM, ka mila miray hina isika ahazoana vokatra
tsara, hoy izy. Mivonona hiatrika ny fifidianana 2023
isika ary mitaky fifidianana mangarahara sy marina,
noho izany, ATAMBARO NY HERY, fa NY TONGA MIA-

Saika misy olana na mihisatra avokoa ny sehatra re-
hetra eo amin’ny fiainam-pirenena amin’izao fotoana
izao. 
Zara fa mihetsika izay afa-mihetsika amin’ny asa ka-
sihin’ny fitondram-panjakana. Tsikaritra ho tsy ma-
haritra anefa izany, fa fotoana kely ihany dia mikatso
indray. Tranga iray amin’izany, ohatra, ny zava-misy
eny amin’ny Anjerimanontolo. Mitranga ny olana, mi-
seho ny fitokonan’ny mpianatra eny Ankatso indray
tato anatin’ny andro vitsy izao, ary manambana na
miseho toy izany koa ny eny amin’ny polyteknika
Vontovorona, rehefa noezahina noporetina tsy hi-
hetsika tamin’ny alalan’ny  fisamborana mpianatra
sy nihazonana azy ary fampakarana fitsarana. Mpia-
natra manao fitakiana ny hahatsara ny momba azy,
miafara amin’ny fiakarana fitsarana. Milaza hatrany
anefa ity fitondrana ity, fa mitsinjo ny tanora Mala-
gasy. Tsy izany no atao hoe mpitari-bato vilam-bava
ve? Izany no atao amin’ireo lazaina hatrany hoe
hoavin’ity firenena ity. Tsy amin’ny toy izany velively
no fomba hitaizana ny tanora raha te-hanana olom-
banona any aoriana isika.
Sehatra eo amin’ny fampianarana izany ary santio-
nany ihany ao anatiny, fa saika ny sehatra rehetra
mihitsy no tsy mikoriana, ary tsy ahitan’ny fitondram-
panjakana vahaolana hentitra sy mazava ary anaty
fotoana fohy tato anatin’ny telo taona mahery niton-
drany izao. Sahirana amin’izay hampihodinana ny
kodiarana ny fitondrana satria ny môtera mihitsy no
voa, tsy mihodina. Raha ho an’ny mpandinika sy
mpamakafaka ny fiainam-pirenena, dia manao izay
ampihodina ny fitantanam-panjakana sisa  no
ataony, eny fa na dia novaina aza ny mpikambana
sasany eo anivon’ny governemanta. Io rahateo koa
anefa, dia niaraha-nahita, fa tsy tena nisy fiovàna le-
hibe akory, ary ny sasany vitsivitsy nahitana lesoka
mody nafindra toerana fotsiny. Misy koa efa noeso-
rina tany aloha, fa tsy nahavita sy nisy lesoka be,
dia naverina ho minisitra indray. Izay no nahatonga
ny maro nanontany tena hoe: moa tsy manana fa
lany manam-pahaizana ity firenena ity? Midika ve
izany fa miha-tampina ny daomy ho an’ny fitondrana
Rajoelina, ary miha- tampin-dalan-kaleha ankehi-
triny? Ny sahanina tsy mihodina, ny ekipa mpiara-
miasa mpanatanteraka tsy hita ho mahavaha olana
sy hahavita hanatsara ny fari-piainam-bahoaka
mandritry ny fe-potoam-piasana. Inona intsony no
ho vitan’ireo ato anatin’ny 18 volana amin’ny fano-
vàna ny fiainam-bahoaka hihatsara kokoa. Fiton-
drana tsy haharesy ny fahantrana manageja sy
mamono ny vahoaka andro aman’alina na dia mi-
seho ho miasa sy milaza ho efa nahavita aza. Ny
any amin’ireo olom-bitsy mpanohana sy mpisolelaka
miara-dia aminy ihany angamba, no ambarany
amin’izany, fa tsy mahakasika ny sarambabem-ba-
hoaka, maherin’ny 90%, velively izany. Raha ho
an’ny mpampiady akoho dia miandry sarahana sisa
izao fitondrana izao, satria efa resy tanteraka, tsy hi-
tany intsony ny lalan-kombana.   

Sôh’son

Ny sekretera jeneraly nasiônalin’ny antoko TIM, 
Rina Randriamasinoro.

SEG, jeneraly nampitsinjahan’ny sivily teo imasom-bahoaka.

Fetin-dry SEG sy ry Rajoelina tany Analanjirofo

Noterena handoa vola ireo groupement-na zandary

Araka ny vaovao avy
amin’ny loaharanom-bao-
vao samihafa ny fanama-
rinana azy, noterena
handoa vola avy, ireo
“goupement”-na zandari-
mariam-pirenena (GN),
nanatanterahana ny fe-
tin’ny Sekreteram-panja-
kana amin’ny Zandarima-
riam-pirenena, na SEG sy
ry filoha Rajoelina iny, ny
faran’ny herinandro teo,
tany amin’ny faritra Ana-
lanjirofo. Araka ny vaovao
voaray ihany, tsy lazaina
intsony ny vola nalaina
isaky ny “compagnies de
la GN sy ny circonscrip-
tion GN". Nisy ireo na-
maly tsy nety nandoa
satria tsy nahita sponsors
na mpiara-miombon’an-
toka, satria dia noterena

haka vola tamin'ny mpan-
draharaha na malala-ta-
nana izy ireo. Ny nam-
palahelo ihany koa ta-
min’iny fety tany Analanji-
rofo iny, dia ny fanaovana
fitaovana ireo maty ta-

min’ny fianjeran'ilay heli-
kôptera, satria: nasaina
na invités ny vady aman-
janak’Itompokolahy pilote,
niaraka nametraka gerbe
na fehezam-boninkazo
dia avy eo anefa nailika;

RAKA NO FANOMBOHANA, MIASA MIARAKA NO
FAHOMBIAZANA, hoy ihany ity sekretera jeneraly na-
siônaly ity.

Isambilo

fa lasa i SEG nitokana ny
kianja Sahavola tao Fe-
noarivo Atsinanana ary
nitsinjaka niaraka tamin-
dry Jerry Marcoss, nizara
mari- boninahitra. Nitsin-
jaka sy nifaly teo ambo-
nin'ny fatin'ny hafa, na-
hazo galona sy decora-
tion na mari-boninahitra
noho ny sorona tamin’ny
hafa. Nalefa nody izy 4
mianaka kamboty, fiana-
kavian'ny pilote,  rehefa
avy nametraka fehezam-
boninkazo, dia ry zareo
nanao fety: ry Rajoelina
sy ry SEG, sy ny foron-
gony! Tsy vitsy no tohina
tamin’izany zavatra ni-
tranga tany Fenoarivo At-
sinanana izany.

Ny Valosoa

Amirale Van Alexandre, tanora Malagasy mianatra any 
ivelany, filohan’ny Alliance Diaspora Malagasy.  

Alliance Diaspora Malagasy.

Mampalahelo ny ankamaroan’ny Malagasy, sahirana ny firenena

Mandalo eto an-tanindrazana
amin’izao fotoana ny mpikam-
bana vitsivitsy amin’ny Alliance
Diaspora Malagasy, ani-
san’izany ny filohany, Amirale
Van Alexandre, tanora mala-
gasy mianatra any Frantsa, na-
nangana ity fikambanana ity.
Tafaresaka tamin’ny mpanao
gazetin’ny gazety Ny Valosoa
Vaovao izy. Dinidinika :

-Gazety Ny Valosoa Vaovao
(GNVV) : Na fotoana fohy ihany
aza no andalovanao eto an-ta-
nindrazana, manao ahoana ny
fahitanao ny zava-misy eto an-
kehitriny ?
-Amirale Van Alexandre
(AVA) : vao tonga teny Ivato
aloha dia hita fa nahafinaritra ny
nijery ny seranam-piaramani-
dina vaovao, fa avy eo ny toe-
tsaina sy ny toe-po ary ny
fahitana ny fomba fiasa dia mi-
refarefa ary mampalahelo. Efa
reraky ny dia nefa, ora maro-
maro vao tafavoaka ny sera-
nam-piaramanidina. Avy eo in-
dray rehefa tafiditra ny renivohi-
tra, hita fa sahirana ny Mala-
gasy, hita soritra amin’ny endri-
ny izay fahasahiranana sy adim-
piainana izay. Tena latsaka an-
katerena ny Malagasy raha
tenenina amin’ny teny tokana.

-GNVV: Tsy teto Antananarivo
ihany ianareo fa nitsidika toe-
rana ambanivohitra koa,
nanao ny tany raha ampita-
haina amin’ny teto an-dreni-
vohitra?
-AVA: Amin’ny maha-fikamba-
nana anay dia tsy teto an-dreni-
vohitra ihany izahay, fa nitsidika
toerana tany amin’ny faritra am-
banivohitra koa. Hita fa tena
mampalahelo ny olona any am-
banivohitra,  satr ia miaina
amin’ny eo am-pelatanany izy
ary ny tena maha ontsa fo dia

ireo ankizy tsy afaka mianatra
zanaky ny tantsaha. Vokatra
kely no eo am-pelatanany dia
ireny ireo ankizy miaraka mi-
tady vola amin’ny ray aman-
dreniny. Vao mijanona ny
fiarakodia dia manatona ny an-
kizy dia milaza hoe: ity mba
vidio amin’izay misy any, maha
ontsa. Amin’izao mbola misy
an’izany hoe: ny hihinanan’ny
hafa dia izay foinao. Sahirana
ny firenena ary tena mampala-
helo ny ankamaroan’ny Mala-
gasy.

-GNVV: Nihaona tamin’ny fi-
loha Marc Ravalomanana ia-
nareo avy amin’ny Alliance
Diaspora Malagasy, manao
ahoana ny amin’izay?
-AVA: Amin’ny maha-ray aman-
dreny ny filoha Marc Ravaloma-
nana dia tonga namangy azy
izahay ary mankasitraka azy
nandray anay. Nisy tamin’izany
ny fifanakalozan-kevitra amin’
ny maha-fihaonan’ny ray aman-
dreny sy ny zanaka azy. Tao
anatin’izay fifampiresahana izay
no namaritana, inona no azo
atao hanasoavana ny firenena,
satria tena sahirana ny firenena
amin’izao fotoana ary na ny
mpitondra aza dia miaiky fa
tena miaina izay fahasahira-
nana izay ny firenena ankehi-
triny. Aty no niandohana dia aty
no hiafarana, noho izany dia ni-
jery ny hahasoa ny Malagasy
namana sy havana. 

-GNVV: Hiara-hiasa amin’ny
filoha Ravalomanana ve iana-
reo izany amin’ny fifidianana
filohampirenena ho avy?
-AVA: Ny Alliance Diaspora Ma-
lagasy dia tsy manao politika,
na izany aza ny tanjon’ny mpi-
kambana dia ny hoe: ny fire-
nena tsy maintsy avotana,

satria ireo dispora dia manana
andraikitra amin’ny fanarenana
ny toekarena eto amin’ny fire-
nena. Mandefa vola aty ny dias-
pora ary misy fiantraikany
lehibe amin’ny firenena izany.
Fa ny tena kinendry dia hijery
ny mahasoa sy ny hahatsara ny
Malagasy namana.

-GNVV: Inona no zavatra ha-
taon’ny Alliance Diaspora
fohy ezaka eto amin’ny fire-
nena?
-AVA: Izay no nahatongavana
taty, nijery hoe: inona no fanam-
piana azonay hoentina ho an’ny
mpiray tanindrazana, satria
tena mahonena ny fiainan’ny
Malagasy amin’izao.

-GNVV: Ny fitondrana milaza
fa ho afaka hifidy ny diaspora
amin’ny fifidianana filohampi-
renena ho avy, ny fahitanareo

an’izay?
-AVA: Matoa ny fitondrana ni-
fandimby tsy nampifidy ny dias-
pora hatreto dia sarotra
tanterahana na mbola tsy mety
izany. Tsy vita 2, na 3 taona,
eny hatramin’ny 5 taona aza
izany, satria ny masoivoho dia
tsy mazava ny tena asany
momba izay. Be ny Malagasy
any ivelany mbola tsy nanitsaka
izany Masoivoho izany, ka sa-
rotsarotra ny hanatanterahana
azy, mety hiteraka olana raha
misy 0 miampy fotsiny ohatra
amin’ny fanisana. Aleo ny fifi-
dianana eto an-toerana, eto
amin’ny firenena aloha no hat-
saraina, izay vao hirosoana
izany fandraisan’ny any ivelany
anjara amin’ny fifidianana izany,
raha ho atao ihany any aoriana
any.

Isambilo


